TE AHO MATUA O NGA KURA KAUPAPA MAORI

Te Ira Tangata:

E whakamarama ana i te ahuatanga o te katoa o te
tangata me te tihono o te tangata ki te ao wairua. He
mea aukati e te ture ta te kura kdawanatanga poipoi i
te taha wairua o te tamaiti, na reira, he mea nui kia
marama te Kawanatanga ko te taha wairua o te
tamaiti Maori he mea nui me ata tiaki, me ata whangai
e te kura kaupapa Maori.

Te Reo:

He mea tuhono i nga aria hopu reo, aria whakaora reo.
Na Te Ataarangi te tikanga rumakitanga ‘Silent Way’ na
Caleb Gattegno i heri mai ki Aotearoa. | roto i Te Kura o
Hoani Waititi i whakamoea taua tikanga ki a Lily Wong
Filmore (1982) no roto o Kariponia, me a Peal raua ko
Lambert (1962) i Kanata. Ko a nga tohunga nei, me
rumaki marika te tamaiti ki te reo e whakaorangia ana,
katahi te reo matua o te whenua whangaihia ai. Me roa
tonu te wa o te rumaki ki te reo e tata nei te mate. Ko te
whainga kia kaha, kia kounga, kia pakari te rua o nga
reo e aroa ana e te kura.

Nga lwi:

Katoa nga tamariki Maori e hono ana ki te maha o nga iwi.
Kaore te nuinga o ratau i te noho ki 6 ratau wa kainga. Ko te
nuinga, e noho ana ki nga taone. Na reira, me matua hono te
kura i nga tamariki ki 0 ratau iwi. Koia he tiapapatanga mo te

marautanga o te kura. Ma te aro ki nga iwi, ka aro ki te ao
Maori, ki te orokohanga mai o nga tuahuatanga Maori. Ko te

whanau o te tamaiti te timatanga o te poipoi, 8, me matua
rongo te tamaiti i te mana o te whanau — i roto i nga
whakahaere, i roto i te mahinga ngatahitanga o te whanau o
te tamaiti me nga pouako.

Te Ao:

Me mohio te tamaiti ki tona ao Maori — tituru, o
naianei hoki. Kia kaua te tamaiti e herea ki te ao
kohatu, me hono te kura i te tamaiti ki te ao whanui.
Ko te whariki o te marautanga ko nga uaratanga o te
ao Maori e arahi ana i te tamaiti ki te matapihi o te ao
whanui.



Nga Ahuatanga Ako:

Te wahanga tuarima e whakamarama ana i te
tihonotanga o ténei mea te ako. Me Maori te
tiahuatanga, me ao whanui hoki te tiiahuatanga. Ko
te taiao ako mauri tau e takaitia ana ki te aroha me te
wairua poipoi he mea nui hei whai ma nga kura. Me
ngakau mahaki.

Nga Tino Uaratanga:

Tekau ma rua nga kowae e whakaatu ana i nga uara o
te kura kaupapa Maori. He mea arahi i ténei mea te
whakahaere, te whakaako me te aromatawai i nga

mahi a te whanau me nga pouako. Hei aha? Hei
whakaputa i nga tamariki, hei raukura mo 0 ratau iwi.



